Ա Մ Փ Ո Փ Ա Թ Ե Ր Թ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ
 ԴԵԿՏԵՄԲԵՐԻ 18-Ի N 1781-Ն ՈՐՈՇՄԱՆ ՄԵՋ ԵՎ ԳՆՄԱՆ ՊԱՅՄԱՆԱԳՐՈՒՄ
 ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	ՀՀ շրջակա միջավայրի նախարարություն
	14.02.2022թ.

	
	№1/14.2/1069

	[bookmark: _GoBack]«Հայաստանի Հանրապետության կառավարության 2003 թվականի դեկտեմբերի 18-ի N 1781-Ն և 2021 թվականի հունիսի 17-ի N 1016-Ա որոշումներում փոփոխություններ կատարելու մասին» Կառավարության որոշման նախագծի վերաբերյալ դիտողություններ և առաջարկություններ չունի։
	Ընդունվել է ի գիտություն

	Պետական գույքի կառավարման կոմիտե
	11.02.2022թ.

	
	N01/11.11/882-2022

	«Հայաստանի Հանրապետության կառավարության 2003 թվականի դեկտեմբերի 18-ի N 1781-Ն և 2021 թվականի հունիսի 17-ի N 1016-Ա որոշումներում փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ, առաջարկում ենք.
1. Վերանայել Նախագիծը՝ հաշվի առնելով, որ համաձայն «Նորմատիվ իրավական ակտերի մասին» ՀՀ օրենքի 34-րդ հոդվածի 2-րդ մասի՝ նորմատիվ իրավական ակտում փոփոխություն կամ լրացում կարող է կատարվել միայն նույն տեսակի և բնույթի նորմատիվ իրավական ակտով, իսկ Նախագծով նախատեսվում է փոփոխություններ կատարել Հայաստանի Հանրապետության կառավարության 2003 թվականի դեկտեմբերի 18-ի N 1781 նորմատիվ և 2021 թվականի հունիսի 17-ի N 1016 անհատական բնույթ կրող որոշումներում, 
2. Նախագծի նախաբանում «համաձայն» բառը փոխարինել «հիմք ընդունելով» բառերով,
3. Նախագծի նախաբանից հանել «Նորմատիվ իրավական ակտերի մասին» ՀՀ օրենքի 37-րդ հոդվածի 1-ին մասին հղումը, քանի որ այն չի առնչվում Նախագծին, 
4. Նախագծի 2-րդ կետում հստակ նշել պայմանագրի կողմերին, ինչպես նաև պայմանագրի անվանումը
	





Ընդունվել է, նախագիծը խմբագրվել է վերնագրից և դրույթներից հանվել են ՀՀ կառավարության 2021 թվականի հունիսի 17-ի N 1016 անհատական որոշմանը վերաբերվող փոփոխությունները և ներկայացվել են առանձին նախագծի տեսքով,


Ընդունվել է Նախագծի նախաբանը լրամշակվել է
Ընդունվել է Նախագծի նախաբանը լրամշակվել է

Ընդունվել է կատարվել է համապատասխան  լրացում:

	ՀՀ ֆինանսների նախարարություն
	15.02.2022թ.

	
	N 01/8-1/2601-2022

	Արփա Սևան թունելի պահպանման և շահագործման նպատակով ՀՀ 2022 թ. պետական բյուջեով նախատեսվել է 100.0 մլն դրամ՝ 2022 թվականի հունվարի 1-ից հիդրոհանգույցի շահագործումն ու պահպանումը «Ջրառ» ՓԲԸ-ի (այսուհետ՝ Ընկերություն) կողմից իրականացնելու նպատակով՝ հիմք ընդունելով ՀՀ կառավարության 17.06.2021թ. N1016-Ն որոշումը: Մինչդեռ նշենք, որ պետական բյուջեի ընդունումից շուրջ 3 ամիս անց, ըստ հիմնավորման, առաջացել են մեքենամեխանիզմների, նեղ մասնագիտական տեխնիկական միջոցների և սարքավորումների համալրման ու ձեռքբերման հետ կապված խնդիրներ, որի արդյունքում անհնարին է դարձել Ընկերության կողմից հիդրոհանգույցի շահագործումը: Այսինքն, մինչ «Որոտան-Արփա-Սևան» հիդրոհանգույցի ջրային համակարգը Ընկերությանը հանձնելը չի իրականացվել վերջինիս տեխնիկապես և մարդկային ռեսուրսներով ապահովվածության հնարավորությունների պատշաճ գնահատում, որի արդյունքում՝ պետական գույքի կառավարման և պետական միջոցների արդյունավետ պլանավորման ու օգտագործման  տեսանկյունից ընդունվել է տվյալ ժամանակահատվածի համար գույքի տնօրինման և շահագործման ոչ արդյունավետ որոշում: Արդյունքում առաջարկվում է ՀՀ կառավարության 18.12.2003թ. N1781-Ն որոշմամբ սահմանված «Արփա-Սևան» ԲԲԸ-ի կողմից Որոտան-Արփա-Սևւան հիդրոհանգույցի հավատարմագրային կառավարման պարտավորությունների կատարման ժամկետը երկարաձգել ևս 1 տարով:
Այս կապակցությամբ նշենք, որ առաջարկվող տարբերակի ընդունման պարագայում ենթադրելի է, որ 2022թ. պետական բյուջեում նշյալ նպատակի համար հատկացված գումարների վերանայման՝ լրացուցիչ ֆինանսական միջոցների հատկացման անհրաժեշտություն կառաջանա (նախորդ տարիներին այդ նպատակով հատկացվել է 205.8 մլն դրամ)։
Ելնելով վերոգրյալից Նախագծով առաջարկվող կարգավորումների վերաբերյալ առաջարկություններ չունենք, սակայն կարծում ենք, որ պետք է իրականացնել ՀՀ կառավարության 17.06.2021թ. N1016-Ն որոշման ընդունման արդյունավետության գնահատումներ (այդ թվում, որոշման ընդունումից հետո հիդրոհանգույցի արդյունավետ շահագործման ու պահպանման առումով):
	


























Ֆինանսավորումը կիրականացվի  2022թ. պետական բյուջեով Ջրային կոմիտեին հատկացված գումարների՝ տնտեսված ֆինանսական միջոցների հաշվին։

	ՀՀ արդարադատության նախարարություն
	15.02.2022թ.

	
	N/27.3/6332-2022

	1. «Հայաստանի Հանրապետության կառավարության 2003 թվականի դեկտեմբերի 18-ի N 1781-Ն և 2021 թվականի հունիսի 17-ի N 1016-Ա որոշումներում փոփոխություններ կատարելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) նախատեսվում է փոփոխություններ կատարել  Հայաստանի Հանրապետության կառավարության 2003 թվականի դեկտեմբերի 18-ի N 1781-Ն և 2021 թվականի հունիսի 17-ի N 1016-Ա որոշումներում: Այս կապակցությամբ հարկ է նկատի ունենալ, որ «Նորմատիվ իրավական ակտերի մասին» օրենքի 34-րդ հոդվածի 2-րդ մասի համաձայն՝ նորմատիվ իրավական ակտում փոփոխություն կամ լրացում կարող է կատարվել միայն նույն տեսակի և բնույթի նորմատիվ իրավական ակտով:  Տվյալ դեպքում, Նախագիծը նախատեսվում է ընդունել նորմատիվ բնույթի իրավական ակտի տեսքով, որով նախատեսվում է նաև փոփոխություն կատարել անհատական բնույթի իրավական ակտում: Նշվածը հաշվի առնելով՝ Նախագծով նախատեսված փոփոխություններն անհրաժեշտ է կատարել առանձին իրավական ակտերի տեսքով՝ իրենց բնույթին համապատասխան:
2. Նախագծի 3-րդ կետով նախատեսվում է Հայաստանի Հանրապետության կառավարության 2021 թվականի հունիսի 17-ի N 1016-Ա որոշման 4-րդ կետի «մինչև 2021 թվականի դեկտեմբերի 1-ը» և «սկսած 2022 թվականի հունվարի 1-ից» բառերը համապատասխանաբար փոփոխել «մինչև 2022 թվականի դեկտեմբերի 1-ը» և «սկսած 2023 թվականի հունվարի 1-ից» բառերով: Այս կապակցությամբ հարկ է նկատի ունենալ, որ ՀՀ կառավարության 2021 թվականի փետրվարի 25-ի թիվ 252-Լ որոշման 1-ին կետով հաստատված հավելվածի 123-րդ և 124-րդ կետերի համաձայն՝ հանձնարարականը սահմանված ժամկետում կատարելու անհնարինության դեպքում պատասխանատու կատարողն անհնարինությունը պարզ դառնալուց հետո անհապաղ միջնորդում է վարչապետին երկարաձգել ժամկետը` ներկայացնելով համապատասխան հիմնավորումներ և նշելով իր կողմից առաջարկվող վերջնական ժամկետը: Ներկայացված միջնորդության հիման վրա ժամկետը երկարաձգվում կամ թողնվում է նույնը (տեղեկացնելով հասցեատիրոջը) կամ տրվում է նոր հանձնարարական:
Իրավական ակտերով պետական և տեղական ինքնակառավարման մարմինների համար սահմանված ժամկետները կարող են փոփոխվել՝ այդ իրավական ակտերում փոփոխություններ կատարելու միջոցով: Ժամկետների փոփոխման վերաբերյալ նախագծերը կարող են ներկայացվել ժամկետը լրանալուց ողջամիտ ժամկետ առաջ: Արդեն իսկ լրացած ժամկետները փոփոխման ենթակա չեն:
Վերոնշյալ դրույթների վերլուծությունից պարզ է դառնում, որ Հայաստանի Հանրապետության կառավարության 2021 թվականի հունիսի 17-ի N 1016-Ա որոշման 4-րդ կետում նշված ժամկետը հնարավոր էր փոփոխել մինչև դրանում նշված ժամկետների՝ համապատասխանաբար 2021 թվականի դեկտեմբերի 1-ը և 2022 թվականի հունվարի 1-ը  լրանալու պահը: 
	Ընդունվել է, նախագիծը խմբագրվել է վերնագրից և դրույթներից հանվել են ՀՀ կառավարության 2021 թվականի հունիսի 17-ի N 1016 անհատական որոշմանը վերաբերվող փոփոխությունները և ներկայացվել են առանձին նախագծի տեսքով,















«Որոտան-Արփա-Սևան» հիդրոհանգույցի 2022 թվականի հունվարի 1-ից հետո հիդրոհանգույցի շահագործումը և պահպանումը  իրականացնելու համար անհրաժեշտ էր մեքենամեխանիզմների, նեղ մասնագիտական տեխնիկական միջոցների և սարքավորումների համալրում ու ձեռքբերում և նշված միջոցների բացակայությամբ անհնար է հիդրոհանգույցի շահագործումը: Տվյալ խնդիրները ի հայտ են եկել 2021 թվականի հունիսի 17-ի N 1016-Ա որոշմամբ պահանջվող հանձնվող-ընդունվող գույքի ցանկերի նախապատրաստման և գույքագրման արդյունքներով:
Նախագծով առաջարկվող ժամկետների երկարաձգումը չապահովելու պարագայում հնարավոր չի լինի ապահովել «Որոտան-Արփա-Սևան» հիդրոհանգույցի պահպանման և շահագործման շարունակական ընթացքը, որը 2022 թվականի հունվարի 1-ց հետո փաստացի իրականացվում է «Արփա-Սևան» ԲԲԸ-ի կողմից: 
 



